
1. Raon feidhme 

Cé? 

1. Tá feidhm ag na treoirlínte seo maidir le cuideachtaí bainistíochta UCITS, lena n-
áirítear aon UCITS nár ainmnigh cuideachta bainistíochta UCITS, Bainisteoirí Cistí 
Infheistíochta Malartacha lena n-áirítear AIFanna a bhainistítear go hinmheánach, 
EuVECA, EuSEF agus bainisteoirí ELTIF agus MMFanna chomh maith le húdaráis 
inniúla. 

Cad? 

2. Tá feidhm ag na Treoirlínte seo maidir le hAirteagal 14(1)(a) de Threoir 2009/65/CE, 
Airteagal 12(1)(a) de Threoir 2011/61/AE agus Airteagal 4(1) de Rialachán (AE) 
2019/1156. Go háirithe, tá feidhm acu maidir leis an oibleagáid gníomhú go macánta 
agus go cothrom agus a ngnó á sheoladh acu chomh maith leis an oibleagáid go bhfuil 
an fhaisnéis uile a áirítear i gcumarsáid mhargaíochta cothrom, soiléir agus nach bhfuil 
sí míthreorach. 

3. Tá na hoibleagáidí sin ábhartha don doiciméadacht ciste go léir agus don chumarsáid 
mhargaíochta go léir atá dírithe ar infheisteoirí nó ar infheisteoirí ionchasacha le 
haghaidh UCITS agus AIFanna, lena n-áirítear nuair a bhunaítear iad mar 
EuVECAnna, EuSEFanna, ELTIFanna agus MMF. 

Cén uair? 

4. Beidh feidhm ag na treoirlínte seo trí mhí tar éis dháta foilsithe na dtreoirlínte ar 
shuíomh gréasáin ESMA i dteangacha oifigiúla uile an Aontais Eorpaigh. 

5. Ba cheart do bhainisteoirí aon chistí nua a chruthaítear tar éis dháta chur i bhfeidhm 
na dtreoirlínte na treoirlínte seo a chur i bhfeidhm láithreach i leith na gcistí sin. 

6. Ba cheart do bhainisteoirí cistí atá ann cheana roimh dháta chur i bhfeidhm na 
dtreoirlínte seo na treoirlínte a chur i bhfeidhm maidir leis na cistí sin tar éis sé mhí ó 
dháta chur i bhfeidhm na dTreoirlínte. 

2. Tagairtí reachtacha, giorrúcháin agus sainmhínithe 

2.1. Tagairtí reachtacha 

AIFMD Treoir 2011/61/AE ó Pharlaimint na hEorpa agus ón gComhairle an 8 
Meitheamh 2011 maidir le Bainisteoirí Cistí Infheistíochta Malartacha agus 
lena leasaítear Treoracha 2003/41/CE agus 2009/65/CE agus Rialacháin 
(CE) Uimh. 1060/2009 agus (AE) Uimh. 1095/201011 

CDR (AE) 2020/1818 Rialachán Tarmligthe (AE) 2020/1818 ón gCoimisiún an 17 Iúil 2020 lena 
bhforlíontar Rialachán (AE) 2016/1011 ó Pharlaimint na hEorpa agus ón 
gComhairle a mhéid a bhaineann le híoschaighdeáin i ndáil le 
Tagarmharcanna Aistrithe Aeráide AE agus Tagarmharcanna AE atá 
ailínithe le Comhaontú Pháras2 

CDR (AE) 2022/1288 Rialachán Tarmligthe (AE) 2022/1288 ón gCoimisiún an 6 Aibreán 2022 
lena bhforlíontar Rialachán (AE) 2019/2088 ó Pharlaimint na hEorpa agus 
ón gComhairle maidir le caighdeáin theicniúla rialála lena sonraítear 
mionsonraí an inneachair agus cur i láthair na faisnéise i ndáil leis an 
bprionsabal “gan dochar suntasach a dhéanamh”, lena sonraítear 
inneachar, modheolaíochtaí agus cur i láthair na faisnéise i ndáil le táscairí 
inbhuanaitheachta agus drochthionchair inbhuanaitheachta, agus 
inneachar agus cur i láthair na faisnéise i ndáil le saintréithe comhshaoil 
nó sóisialta agus cuspóirí infheistíochta inbhuanaithe a chur chun cinn i 
ndoiciméid réamhchonarthacha, ar shuíomhanna gréasáin agus i 
dtuarascálacha tréimhsiúla3 

Rialachán (AE) 2019/2088 Rialachán (AE) 2019/2088 ó Pharlaimint na hEorpa agus ón gComhairle 
an 27 Samhain 2019 maidir le nochtaí ó thaobh na hinbhuanaitheachta de 
in earnáil na seirbhísí airgeadais4 

Rialachán (AE) Uimh. 
345/2013 

Rialachán (AE) Uimh. 345/2013 ó Pharlaimint na hEorpa agus ón 
gComhairle an 17 Aibreán 2013 maidir le cistí caipitil fiontair Eorpacha5 

Rialachán (AE) Uimh. 
346/2013  

Rialachán (AE) Uimh. 346/2013 ó Pharlaimint na hEorpa agus ón 
gComhairle an 17 Aibreán 2013 maidir le cistí fiontraíochta sóisialta 
Eorpacha6 

Rialachán ESMA Rialachán (AE) Uimh. 1095/2010 ó Pharlaimint na hEorpa agus ón 
gComhairle an 24 Samhain 2010 lena mbunaítear Údarás Maoirseachta 
Eorpach (an tÚdarás Eorpach um Urrúis agus Margaí), lena leasaítear 

 

1 IO L 174, 1.7.2011, lch. 1. 
2IO L 406, 3.12.2020, lch. 17-25 
3 IO L 196, 25.7.2022, lch. 1. 
4 IO L 317, 9.12.2019, lch. 1. 
5 IO L 115, 25.4.2013, lch. 1. 
6 IO L 115, 25.4.2013, lch. 18. 

Cinneadh Uimh. 716/2009/CE agus lena n-aisghairtear Cinneadh 
Uimh. 2009/77/CE ón gCoimisiún7 

Rialachán KIID Rialachán (AE) Uimh. 583/2010 ón gCoimisiún an 1 Iúil 2010 lena gcuirtear 
chun feidhme Treoir 2009/65/CE ó Pharlaimint na hEorpa agus ón 
gComhairle maidir le faisnéis bhunriachtanach don infheisteoir agus 
coinníollacha atá le comhlíonadh agus faisnéis bhunriachtanach don 
infheisteoir nó an réamheolaire á soláthar i meán marthanach seachas 
páipéar nó trí shuíomh gréasáin8 

Treoir UCITS 

 

Treoir 2009/65/CE ó Pharlaimint na hEorpa agus ón gComhairle an 13 Iúil 
2009 maidir le comhordú dlíthe, rialachán, agus forálacha riaracháin a 
bhaineann le gnóthais le haghaidh comhinfheistíochta in urrúis inaistrithe 
(UCITS)9 

2.2. Giorrúcháin 

AIFM Bainisteoirí Cistí Infheistíochta Malartacha 

CDR Rialachán Tarmligthe ón gCoimisiún 

CTB Tagarmharc Aistrithe Aeráide AE 

ELTIF Cistí Infheistíochta Fadtéarmaí Eorpacha 

ESMA  An tÚdarás Eorpach um Urrúis agus Margaí 

EuSEF Ciste Fiontraíochta Sóisialta na hEorpa 

EuVECA Ciste Caipitil Fiontair Eorpach 

MMF Cistí Margaidh Airgid 

PAB Tagarmharc AE atá ailínithe le Comhaontú Pháras 

SFDR An Rialachán maidir le Nochtadh Airgeadais Inbhuanaithe (Rialachán (AE) 
2019/2088) 

UCITS Gnóthas le haghaidh Comhinfheistíochta in Urrúis Inaistrithe 

 

7 IO L 331, 15.12.2010, lch. 84. 
8 IO L 176, 10.7.2010, lch. 1. 
9 IO L 302, 17.11.2009, lch. 32. 

2.3. Sainmhínithe 

Bainisteoirí Ciste a) cuideachta bainistíochta (mar a shainmhínítear in Airteagal 2(1)(b) de 
Threoir UCITS); 

b) cuideachta infheistíochta nár ainmnigh cuideachta bainistíochta arna 
húdarú de bhun Threoir UCITS; 

c) AIFM (mar a shainmhínítear in Airteagal 4(1)(b) de AIFMD) de 
AIFanna; agus 

d) AIF a bhainistítear go hinmheánach i gcomhréir le hAirteagal 5(1)(b) 
de AIFMD 

Ciste gnóthas comhinfheistíochta (mar a shainmhínítear in Airteagal 1(2)(a-b) de 
Threoir UCITS agus Airteagal 4(1)(a) de Threoir AIFM); 

Tagarmharc innéacs margaidh ar féidir feidhmíocht chiste a mheasúnú ina aghaidh; 

3. Cuspóir 

7. Tá na treoirlínte seo bunaithe ar Airteagal 23(7) de AIFMD, Airteagal 69(6) de Threoir 
UCITS agus Airteagal 16(1) de Rialachán ESMA. Is é is cuspóir do na treoirlínte seo 
na himthosca a shonrú ina bhfuil ainmneacha an chiste a úsáideann téarmaí ESG nó 
téarmaí a bhaineann le hinbhuanaitheacht éagórach, doiléir nó míthreorach. 

8. Is bealach é ainm ciste chun faisnéis faoin gciste a chur in iúl d’infheisteoirí agus is 
uirlis mhargaíochta thábhachtach é don chiste freisin. Is minic gurb é ainm ciste an 
chéad phíosa faisnéise faoin gciste a fheiceann infheisteoirí agus, cé gur cheart 
d’infheisteoirí dul ní b'fhaide ná an t-ainm féin agus breathnú go grinn ar nochtaí 
bunúsacha ciste, d’fhéadfadh tionchar suntasach a bheith ag ainm ciste ar a gcinntí 
infheistíochta. 

4. Comhlíonadh agus oibleagáidí tuairiscithe 

4.1 Stádas na dtreoirlínte 

9. I gcomhréir le hAirteagal 16(3) de Rialachán ESMA, ní mór d’údaráis inniúla agus do 
rannpháirtithe sa mhargadh airgeadais gach iarracht a dhéanamh na treoirlínte seo a 
chomhlíonadh. 

10. Ba cheart do na húdaráis inniúla a bhfuil feidhm ag na treoirlínte seo ina leith iad a 
chomhlíonadh trína n-ionchorprú ina gcreataí náisiúnta dlí agus/nó maoirseachta de 

réir mar is iomchuí, lena n-áirítear i gcás ina bhfuil treoirlínte ar leith dírithe go príomha 
ar rannpháirtithe sa mhargadh airgeadais. Sa chás sin, ba cheart d’údaráis inniúla a 
áirithiú trína maoirseacht go bhfuil na treoirlínte á gcomhlíonadh ag rannpháirtithe sa 
mhargadh airgeadais. 

4.2 Ceanglais tuairiscithe 

11. Laistigh de dhá mhí ó dháta foilsithe na dtreoirlínte ar shuíomh gréasáin ESMA i 
dteangacha oifigiúla uile an Aontais, ní mór do na húdaráis inniúla a bhfuil feidhm ag 
na treoirlínte seo ina leith fógra a thabhairt do ESMA maidir le cé acu (i) atá na 
treoirlínte a gcomhlíonadh acu, (ii) nach bhfuil na treoirlínte á gcomhlíonadh acu ach 
go bhfuil sé beartaithe acu iad a chomhlíonadh, nó (iii) nach bhfuil na treoirlínte á 
gcomhlíonadh acu agus nach bhfuil sé beartaithe acu iad a chomhlíonadh. 

12. I gcás neamhchomhlíonta, ní mór do na húdaráis inniúla fógra a thabhairt do ESMA 
freisin laistigh de dhá mhí ó dháta foilsithe na dtreoirlínte ar shuíomh gréasáin ESMA i 
dteangacha oifigiúla uile an Aontais faoi na cúiseanna atá acu gan na treoirlínte a 
chomhlíonadh. 

13. Tá teimpléad le haghaidh fógra a thabhairt ar fáil ar shuíomh gréasáin ESMA. Agus an 
teimpléad líonta isteach, déanfar é a tharchur chuig ESMA. 

14. Ní cheanglaítear ar rannpháirtithe sa mhargadh airgeadais a thuairisciú an bhfuil na 
treoirlínte seo á gcomhlíonadh acu. 

5. Treoirlínte maidir le hainmneacha cistí a úsáideann 
téarmaí ESG nó téarmaí a bhaineann le 
hinbhuanaitheacht in ainmneacha UCITS agus AIF 

5.1 Mínithe ar na príomhthéarmaí faoi na Treoirlínte seo 

15. Tá na mínithe seo a leanas ábhartha do na príomhthéarmaí a luaitear sna codanna 
thíos de na Treoirlínte seo. 

 
- Cuimsítear le téarmaí a bhaineann le ‘haistriú’ aon téarmaí a dhíorthaítear ón 

mbunfhocal ‘aistriú’, e.g. ‘ag aistriú’, ‘idirthréimhseach’ etc. agus na téarmaí sin a 
dhíorthaítear ó ‘feabhas’, ‘dul chun cinn’, ‘éabhlóid’, ‘claochlú’, ‘glan-nialasach’, etc. 

 
- Ciallaíonn téarmaí a bhaineann leis an ‘gcomhshaol’ aon fhocail a thugann aon 

tuiscint don infheisteoir ar chur chun cinn saintréithe comhshaoil, e.g., ‘glas’, 

‘comhshaoil’, ‘aeráid’, etc. Féadfaidh giorrúcháin ‘ESG’10agus ‘SRI’11a bheith san 
áireamh sna téarmaí sin freisin. 

 
- Ciallaíonn téarmaí a bhaineann le ‘sóisialta’ aon fhocail a thugann aon tuiscint don 

infheisteoir ar chur chun cinn saintréithe sóisialta, e.g., ‘sóisialta’, ‘comhionannas’, 
etc. 
 

- Ciallaíonn téarmaí a bhaineann le ‘rialachas’ aon fhocail a thugann aon tuiscint don 
infheisteoir go bhfuil fócas ar rialachas, e.g., ‘rialachas', ‘conspóidí’, etc. 

- Ciallaíonn téarmaí a bhaineann le ‘tionchar’ aon téarma a dhíorthaítear ón 
mbunfhocal ‘tionchar', e.g., ‘tionchar a bheith aige’, etc. 

- Ciallaíonn téarmaí a bhaineann le ‘inbhuanaitheacht’ aon téarma nach dtagann ach 
ón mbunfhocal ‘inbhuanaithe’, e.g., ‘go hinbhuanaithe, ‘inbhuanaitheacht’, etc. 

5.2 Moltaí do bhainisteoirí cistí maidir le húsáid téarmaí in 
ainmneacha cistí 

16. Cistí a úsáideann téarmaí a bhaineann le haistriú, le sochaí agus le rialachas, ba cheart 
dóibh an méid seo a leanas a dhéanamh: 

- tairseach 80% a chomhlíonadh atá nasctha le cion na n-infheistíochtaí a úsáidtear 
chun saintréith chomhshaoil nó shóisialta nó cuspóirí infheistíochta inbhuanaithe a 
chomhlíonadh i gcomhréir le heilimintí ceangailteacha na straitéise infheistíochta, 
atá le nochtadh in Iarscríbhinní II agus III a ghabhann le CDR (AE) 2022/1288; agus 

- infheistíochtaí i gcuideachtaí dá dtagraítear in Airteagal 12(1)(a) go (c) de CDR 
(AE) 2020/1818 a eisiamh. 

17. Ba cheart do chistí a úsáideann téarmaí a bhaineann leis an gcomhshaol nó le tionchar 
an méid seo a leanas a dhéanamh: 

 

Ciallaíonn10 ‘ESG’ (fachtóirí) Comhshaoil, Sóisialta, Rialachais 
Ciallaíonn11 ‘SRI’ Infheistíochtaí atá Freagrach go Sóisialta 

- tairseach 80% a chomhlíonadh atá nasctha le cion na n-infheistíochtaí a úsáidtear 
chun saintréith chomhshaoil nó shóisialta nó cuspóirí infheistíochta inbhuanaithe a 
chomhlíonadh i gcomhréir le heilimintí ceangailteacha na straitéise infheistíochta, 
atá le nochtadh in Iarscríbhinní II agus III a ghabhann le CDR (AE) 2022/1288; agus 

- infheistíochtaí i gcuideachtaí dá dtagraítear in Airteagal 12(1)(a) go (g) de CDR 
(AE) 2020/1818 a eisiamh. 

18. Ba cheart do chistí a úsáideann téarmaí a bhaineann le hinbhuanaitheacht an méid 
seo a leanas a dhéanamh: 

 
- tairseach 80% a chomhlíonadh atá nasctha le cion na n-infheistíochtaí a úsáidtear 

chun saintréith chomhshaoil nó shóisialta nó cuspóirí infheistíochta inbhuanaithe a 
chomhlíonadh i gcomhréir le heilimintí ceangailteacha na straitéise infheistíochta, 
atá le nochtadh in Iarscríbhinní II agus III a ghabhann le CDR (AE) 2022/1288; 

- infheistíochtaí i gcuideachtaí dá dtagraítear in Airteagal 12(1)(a) go (g) de CDR 
(AE) 2020/1818 a eisiamh; agus 

- gealltanas a thabhairt maidir le hinfheistíocht fhiúntach a dhéanamh in 
infheistíochtaí inbhuanaithe dá dtagraítear in Airteagal 2(17) de SFDR. 

19. I gcás ina gcomhcheanglaíonn ainm Ciste téarmaí ó níos mó ná ceann amháin de 
mhíreanna 16 agus 17, ba cheart feidhm charnach a bheith ag forálacha na míreanna 
sin, cé is moite de na téarmaí sin in éineacht le haon téarmaí a bhaineann le haistriú, i 
gcás nár cheart feidhm a bheith ach ag míreanna 16 agus 21. 

Moltaí breise maidir le cineálacha sonracha cistí 

20. Maidir le cistí lena n-ainmnítear innéacs mar thagarmharc, níor cheart dóibh na téarmaí 
dá dtagraítear i míreanna 16 go 18 a úsáid ina n-ainm ach amháin má chomhlíonann 
an Ciste an treoir faoi na míreanna sin. 

21.  Maidir le cistí a úsáideann téarmaí a bhaineann le ‘haistriú’ nó ‘tionchar’ ina n-
ainmneacha, ba cheart a áirithiú leo freisin go bhfuil infheistíochtaí a úsáidtear chun an 
tairseach dá dtagraítear i míreanna 16 agus 17 faoi seach a bhaint amach ar chonair 
shoiléir intomhaiste i dtreo aistriú sóisialta nó comhshaoil nó go ndéantar iad leis an 
gcuspóir tionchar sóisialta nó comhshaoil atá dearfach agus intomhaiste a ghiniúint in 
éineacht le sochar airgeadais. 

Ionchais mhaoirseachta 

22. Ba cheart do na húdaráis inniúla míreanna 16 go mír 21 a bhreithniú ar feadh shaolré 
an Chiste. D’fhéadfadh infheisteoirí an fhaisnéis sin a fhíorú trí na nochtaí tréimhsiúla 
a sholáthraítear i gcomhréir le CDR (AE) 2022/1288. Ba cheart caitheamh le hathrú 
sealadach ón tairseach agus ó na heisiaimh mar shárú éighníomhach agus ba cheart 
é a cheartú ar mhaithe le leas na n-infheisteoirí, ar choinníoll nach é rogha d’aon ghnó 
ag an mBainisteoir Ciste is cúis leis an athrú. 

23. Faoi réir na n-imthosca ábhartha, ba cheart d’údaráis inniúla a mheas go n-áirítear na 
nithe seo a leanas ar ionchuir a dteastaíonn tuilleadh imscrúdaithe agus idirphlé 
maoirseachta leis an mBainisteoir Ciste ina leith: 

- Neamhréireachtaí i leibhéal na tairsí cainníochtúla nach sáruithe éighníomhacha 
iad; 

- Ciste nach léiríonn ardleibhéal leordhóthanach infheistíochtaí chun téarmaí a 
bhaineann leis an aistriú, le ESG, le tionchar nó le hinbhuanaitheacht a úsáid ina 
ainm; nó 

- I gcás ina measann an t-údarás inniúil go bhfaigheadh infheisteoirí faisnéis 
éagórach nó dhoiléir dá n-úsáidfí téarmaí a bhaineann le haistriú, le ESG, le 
tionchar nó le hinbhuanaitheacht in ainm an Chiste, nó nach mbeadh an bainisteoir 
ag gníomhú go hionraic nó go cothrom agus infheisteoirí a chur ar míthreoir dá 
bharr sin. 

